
LUNSOD NG CORONADO

Proposisyon F

(Ang proposisyong ito ay lilitaw sa balota sa sumusunod na anyo.)

WALANG-PINAPANIGANG PAGSUSURI NG ABUGADO NG LUNSOD

Ang Proposisyon F ay isang pagpapayong panukalang inihaharap ng Konseho ng Lunsod ng Coronado na
naghahangad ng pagpapasiya sa pagsuporta ng komunidad sa isang iminungkahing transaksiyon na
nagbibilang sa pagbili ng tunay na ari-ariang kinalalagyan ng Ospital ng Sharp Coronado ("ang Ospital") ng
Ahensiya ng Pagpapaunlad ng Komunidad ng Coronado ng Lunsod ng Coronado (ang "Ahensiya"). Ang
iminungkahiing transaksiyon ay magbibilang sa pagbili ng ari-arian sa loob ng panahon ng 15-taong taning, at
ang Ahensiya ay kukuha ng isang ika-1/15 na interes sa ari-arian sa bawat taunang pagbabayad sa Pundasyon
ng Ospital ng Coronado (ang "Pundasyon"), ang may-ari ng ari-arian.

Ang buong halaga ng mga bayad na gagawin ng Ahensiya ay humigit-kumulang $20,100,000, batay sa isang
kasalukuyang halaga na $12,589,000, na ipamamahagi sa loob ng 15-taong panahon sa antas na 6.5% bawat
taon, na may magkakaparehong taunang bayad na gagawin sa bawat kaugmang interes na kukunin. Ang
pagtustos para sa iminungkahing pagkuha ay manggagaling sa isang utang ng Lunsod ng Coronado (ang
"Lunsod"), sa Ahensiya, mula sa mga reserba ng pangkalahatang pondo ng Lunsod.

Sa katapusan ng 15-taong panahon, kung lahat ng mga bayad ay ginawa, ang Ahensiya ay muling
magpapaupa sa ari-arian sa Pundasyon sa halagang isang dolyar ($1.00) bawat taon; ang Pundasyon ay
patuloy na magpapaupa sa ari-arian sa Ospital ng Sharp Coronado at Sentro ng Pangangalagang
Pangkalusugan sa ilalim ng kanyang kasalukuyang upa. Ang mga bayad ng pagbili ay magpapahintulot sa
Pundasyon na magpatuloy sa kanyang layuning pagkakawang-gawa upang itaguyod ang mga pagpapatakbo
ng Ospital.

Ang  Proposisyon F ay naghahangad din ng pagpapasiya sa kung ang Ahensiya ay dapat magsusog sa
kanyang mga kasalukuyang kasunduan ng pagsali ng may-ari sa Pundasyon sa pamamagitan ng (a) pagtatas
ng isang mapapatawad na utang sa mga pondo ng Ahensiya sa Pundasyon mula $10,000,000 hanggang sa
$17,000,000, para sa mga pagpapaunlad ng kapital, (b) pagbawas ng pananagutan ng Pundasyon na
tumbasan ang utang ng Ahensiya (sa mga kontribusyon ng komunidad) mula 100% (i.e., "dolyar sa dolyar")
sa 50% (i.e., "singkuwenta sentimos para sa bawat dolyar ng Ahensiya"), at (c) pagtatanggal sa pag-aatas na
ang lahat ng mga katumbas na pondo mula sa Pundasyon ay lilimitahan sa pagkuha, pagtatayo, at paglalagay
ng mga pagpapabuti ng kapital sa Ospital.  Sa pagbawas ng pananagutan ng katumbas na kontribusyon ng
Pundasyon para sa mga pagpapabuti ng kapital, ang lahat ng mga yaman ng pananalapi ng Pundasyon ay
maitatalaga sa pagtataguyod ng pagpapatakbo sa Ospital.

Bilang isang pagpapayong panukala ng Lunsod man o ang Ahensiya ay nakatali sa mga kinalabasan ng boto.
Kung mabigo ang panukala, ang Lunsod at ang Ahensiya ay maari pa ring magpatuloy sa iminungkahing
transaksiyon; sa kabilang dako, kung maaprubahan ang panukala, ang Lunsod at ang Ahensiya ay maaring
pumiling hindi ituloy ang transaksiyon.

PROPOSISYON F
NAGPAPAYONG BOTO LAMANG

Para sa layuning pagsanggalang sa mga pasilidad ng pangangalaga sa kalusugan ng Coronado, bibilhin ba
ng Ahensiya ng Pagpapaunlad ng Komunidad ng Lunsod ng Coronado ang ari-arian ng ospital mula sa
Pundasyon ng Ospital ng Coronado ng $20.1 milyon na babayaran sa higit sa 15 taong taning at
magkakaloob din ng isang mapapatawad na utang na $7 milyon para sa mga proyekto ng kapital ng ospital
sa Pundasyon ng Ospital ng Coronado, na gumagamit ng mga pondong hiniram mula sa reserba ng
Pangkalahatang Pondo ng Lunsod?

PANGANGATWIRANG PANIG SA PROPOSISYON F

Sa pagboto ng "oo" sa mahalagang panukalang ito, ang mga residente ng Coronado ay maaring tumulong
magtiyak na sila at ang kanilang mga pamilya ay maaring makatanggap ng pangangalagang pangkalusugan
mula sa kanilang sariling mataas ang uring, ginantimpalaang ospital ng komunidad – ang Ospital ng Sharp
Coronado.

Ang Konseho ng Lunsod ay nagmumungkahi na ang Ahensiya ng Pagpapaunlad ng Komunidad (CDA) 1) ay
bumili sa hustong halaga ng lugar ng bentahan sa lupang kinalalagyan ng Ospital ng Sharp Coronado, at 2)
taasan ang gawad ng pananalapi ng CDA sa Pundasyon ng Ospital ng Coronado, na nagmamay-ari sa mga
pasilidad ng ospital at lupa. Ang mga aksiyong ito ay tutulong sa pagtustos ng mga pagpapatakbo ng ospital
at kinakailangang mga pagpapaunlad ng kapital, kabilang ang mga pagbili ng kagamitan at pagpapaayos ng
pasilidad, na walang pagtataas ng buwis para sa mga residente ng Coronado.

Ang Pundasyon ng Ospital ng Coronado at Pangangalagang Pangkalusugan ng Sharp ay mga korporasyong
walang tubo. Ang layunin ng Pundasyon ay upang lumikom ng mga pondo para itaguyod ang Ospital ng
Sharp Coronado. Ang Pangangalagang Pangkalusugan ng Sharp ay namamalakad sa ospital sa pamamagitan
ng isang pangmatagalang kasunduan ng upa sa Pundasyon.

Ang kinita mula sa kasalukuyang mga pagpapatakbo sa ospital ay hindi sapat. Ang Lunsod ay kasalukuyang
nagtataguyod sa Ospital ng Sharp Coronado sa pamamagitan ng isang $10 milyon katumbas na paggawad.
Ang ospital ay maari lamang kumuha sa sampung milyon kapag tinumbasan ng mga pribadong donasyon.
Hanggang ngayon, ang magkasamang pondong pribado / pampublikong ito ay nagkaloob ng mga
pagpapaayos sa Departamento ng Emerhensiya, Yunit ng Masinsinang Pangangalaga at ang unang palapag
ng ospital.

Ang maliliit na ospital ng komunidad tulad ng Ospital ng Sharp Coronado ay patuloy na dumadalang, dahil ang
mga kinakailangang pondo ng kapital at pagpapatakbo ay lumalampas sa nalilikom na kita. Karamihan sa mga
ospital ng komunidad sa California ay nahihirapan sa pananalapi dahil sa kakulangan ng mga pinagkukunang
yaman. Upang ipagpatuloy ang pagkakaloob ng mga kinakailangang serbisyo ng pangangalagang
pangkalusugan sa ating komunidad, mahalaga na ang ospital ay tumanggap ng kinakailangang pondo.

Inuudyok namin kayong bumoto ng "oo" upang ipagsanggalang at maseguro ang kinabukasan ng ating ospital
ng komunidad, ang Ospital ng Sharp Coronado. Ang Lunsod ay makakapag-ari sa isang mahalagang yaman,
at ang mga residente ng Coronado at ang kanilang mga pamilya ay makakapagpatuloy na makatanggap ng
mahusay na mga serbisyo ng pangangalagang pangkalusugan na hindi kailangang tumawid sa tulay.

PANGANGATWIRANG LABAN SA PROPOSISYON F

Walang pangangatwirang laban sa proposisyon ang itinala
 sa opisina ng Klerk ng Lunsod.

